
    
 

    
             

         
 

               
       

 
    

          
          

           
           

         
           

  
 

           
           

 

         

            
 

        
              

       
    

 
          

        
   

 
   
           

             
 

 
             

         
 

           
  

 
   

             
             

         
           

 
           

            
          

         
 

Ardaloedd Rheoli Ansawdd Aer – Cwestiynau Cyffredin 

Beth yw Ardal Rheoli Ansawdd Aer? 
Caiff Ardal Rheoli Ansawdd Aer (AQMA) ei datgan ar gyfer ardal ble y mae’n annhebygol y bydd 
ansawdd aer lleol yn bodloni nodau ansawdd aer cenedlaethol y Llywodraeth. 

Pan gaiff AQMA ei datgan, rhaid i’r Cyngor gyflawni gwaith pellach i fonitro ansawdd aer yr ardal a 
dynodi pa weithredu gellir ei wneud i’w wella. 

Beth yw’r nodau ansawdd aer cenedlaethol? 
Mae’r Strategaeth Ansawdd Aer Cenedlaethol yn gosod nodau ansawdd aer ar gyfer Cymru a 
Lloegr. Mae’r nodau ansawdd aer hyn wedi cael eu gosod ar lefelau sy’n cynnwys diogelwch ymylol 
i ddiogelu iechyd y cyhoedd ac os rhagorir ar y lefelau hyn ni fydd pobl sy’n iach yn arferol yn 
dioddef unrhyw effeithiau croes. Wrth i’r lefelau gynyddu, caiff effeithiau ar iechyd eu teimlo a bydd 
pobl â chyflyrau iechyd resbiradol yn sylwi hyn yn gynt ond rhaid i’r lefelau fod yn sylweddol uwch 
cyn bod yna risg sylweddol. Wrth gadw nitrogen deuocsid yn is na’r lefelau amcanol caiff y risg ei 
isafu. 

Ceir dau nod ansawdd ar gyfer nitrogen deuocsid; mae’r naill yn diogelu preswylwyr ac eraill a fydd 
yn anadlu aer am amser hir a’r llall yn diogelu ymwelwyr sydd yn pasio drwy’r ardal. 

 Y nod hir dymor (i breswylwyr) yw 40ug/m3 ar gyfartaledd dros flwyddyn. 

 Y nod byr dymor (i ymwelwyr) yw 200ug/m3 ar gyfartaledd dros un awr. 

Beth yw’r effeithiau iechyd sy’n gysylltiedig â lefelau uchel o nitrogen deuocsid? 
Gall nitrogen deuocsid gael effaith hir dymor a byr dymor ar breswylwyr lleol. Mae effeithiau byr 
dymor yn cynnwys cosi’r llygaid a’r llwnc a gall arwain at gynnydd mewn symptomau o gyflyrau 
resbiradol yn cynnwys y fogfa a broncitis. 

Bydd yr effeithiau hir dymor yn cynyddu’r tueddfryd at gyflyrau resbiradol ymhlith unigolion iach, ac 
yn arwain at ddirywiad graddol mewn iechyd i bobl sydd eisoes yn dioddef o broblemau resbiradol, 
yn enwedig pobl hŷn. 

O ble daw nitrogen deuocsid? 
Er bod llosgi unrhyw danwydd, fel glo, olew neu nwy naturiol yn cynhyrchu allyriadau sy’n adweithio 
i gynhyrchu nitrogen deuocsid yn yr aer, y brif ffynhonnell o nitrogen deuocsid yw llosgi petrol a disel 
mewn cerbydau. 

O ganlyniad, mae’r problemau yn y Fwrdeistref ac mewn trefi a dinasoedd eraill fel arfer i’w canfod 
yn agos at ffyrdd, o fewn ychydig fetrau o’r cwrbyn gan amlaf. 

Fel arfer mae’r llygryn yn gwasgaru’n gyflym ond os oes yna adeiladu yn agos at y ffordd bydd yn 
adeiladu i lefelau uwch. 

Pam yw’r Cyngor yn Datgan AQMA yn Nhwynyrodyn? 
Cafodd monitro ansawdd aer ei gyflawni yn y Fwrdeistref ers 1993. Mae ansawdd yr aer yma yn 
gyffredinol dda ond dros y blynyddoedd diweddar mae lefelau’r nitrogen deuocsid sydd i’w ganfod ar 
hyd Heol Twynyrodyn wedi bod yn codi. Mae hyn o ganlyniad i’r cynnydd yn y traffig ffordd a 
achoswyd gan ddatblygiadau lleol a’r cynnydd cyffredinol yn y niferoedd o gerbydau ffordd. 

Mae lefelau nitrogen deuocsid ar Heol Twynyrodyn bellach yn gyson uwch na Nod Ansawdd Aer hir 
dymor y Llywodraeth sef 40ug/m3 ac, o ganlyniad, mae rheidrwydd cyfreithiol ar y Cyngor i ddatgan 
AQMA. Hyd yma, mae’r mesuriadau a nodwyd yn dynodi hyd yn oed yn y rhan fwyaf llygredig o’r 
ffordd nad oes yna ragori ar y nod lefel byr dymor. 



          
  

    
            

        
              

             
            

          
           

 
      

          
         

        
             

          
 

        
          

           
          

          
 

 
          
             
               

           
 

     
        
           

 
          

 
           

                
      

 
       
           
           

       
 

      
           

          
    

 
   

               
               

 
            

         

Cafodd ffiniau’r AQMA eu llunio er mwyn cynnwys pob ardal ble y gallai rhagori ar nod nitrogen 
deuocsid ddigwydd. 
Pa gamau ydy’r Cyngor wedi eu cymryd er mwyn datrys y mater? 
Pan gaiff ardal AQMA ei datgan, rhaid i’r Cyngor gynhyrchu Cynllun Gweithredu Ansawdd Aer a’i 
gyflwyno i Lywodraeth Cymru ymhen 18 mis. Mae’r Cynllun Gweithredu yn dynodi’r holl gamau sydd 
wedi cael eu hystyried i geisio lleihau’r lefel o nitrogen deuocsid i fod yn is na’r nodau cenedlaethol. 
Mae’n bosibl bod rhai o’r camau hyn wedi cael eu gweithredu eisoes a chaiff eraill eu cynnig fel 
mesurau ychwanegol i wella ansawdd aer ymhellach. Gyda bod y Cyngor wedi paratoi Cynllun 
Gweithredu drafft, mae’n ofynnol ei fod yn ymgynghori â’r cyhoedd ac amrywiol gyrff cyhoeddus a 
chyrff llywodraethol cyn dod â’r ymgynghoriad i ben a’i gyflwyno i Lywodraeth Cymru. 

Cafodd amrywiaeth eang o opsiynau ar gyfer lleihau lefel llygredd traffig yn ardal Twynyrodyn eu 
hystyried ond canfuwyd fod gan lawer ohonynt effeithiau croes sylweddol arfaethedig ar bobl yn yr 
ardal a effeithiwyd a’r ardaloedd cyfagos. Caiff yr holl opsiynau a ystyriwyd eu rhestru yn y Cynllun 
Gweithredu drafft, ond disgwylir i dri ohonynt yn benodol fod yn gallu gwella ansawdd aer yn yr 
ardal AQMA gyda llai o effeithiau croes mewn llefydd eraill ac â nifer o fuddion cadarnhaol fel 
gostwng amseroedd teithio, ac felly allyriadau llygredd cyffredinol, a gwella diogelwch ar y ffyrdd. 

Bu Llywodraeth Cymru’n gefnogol iawn o’n hymdrechion i wella ansawdd aer yn yr ardal gan 
ariannu peth o’r gwaith tawelu traffig cychwynnol ac alinio’r ffordd i leihau’r lefelau o nitrogen 
deuocsid yn yr ardal a gafodd ei heffeithio gwaethaf. Y mae hefyd wedi ariannu creu model 
ansawdd aer sydd wedi cael ei ddefnyddio’n helaeth i ragweld yr effaith o altro lefelau traffig ar 
grynodiadau nitrogen deuocsid mewn ardaloedd eraill yn ogystal ag ar Heol Twynyrodyn Road ei 
hun. 

Oes raid i mi ddatgan ardal AQMA yn erbyn f’eiddo ar y gofrestrfa tir? 
Nag oes, nid oes gofyniad cyfreithiol i’r ardal AQMA gael ei gosod ar gofrestrfa tir yn erbyn eiddo a 
leolir yn yr ardal AQMA, fodd bynnag, rhaid i’r wybodaeth fod ar gael i’r cyhoedd, a chaiff ei gosod 
ar wefan genedlaethol DEFRA, ac yn lleol ar wefan Cyngor Bwrdeistref Sirol Merthyr Tudful. 

Ydy’r AQMA yn osodedig am byth? 
Nac ydy, bydd y Cyngor yn parhau i fonitro lefelau’r nitrogen deuocsid ac os yw cyfartaledd lefel 
blynyddol y nitrogen deuocsid yn cwympo’n is na’r nod cenedlaethol, gellir cael gwared ar yr AQMA. 

Ble gallaf i ddod o hyd i gopïau o adroddiadau a manylion ansawdd aer y Cyngor ar gyfer yr 
AQMA? 
Gellir dod o hyd i’r holl adroddiadau ansawdd aer diweddar a gynhyrchwyd gan Gyngor Bwrdeistref 
Sirol Merthyr Tudful ar gyfer y Fwrdeistref gyfan ac ar gyfer yr ardaloedd AQMA ar wefan y Cyngor 
www.merthyr.gov.uk drwy chwilio am ansawdd aer. 

Oes yna awdurdodau lleol eraill wedi datgan ardaloedd AQMA? 
Oes, mae llawer o awdurdodau lleol wedi dynodi ardaloedd ble mae angen gwella’r ansawdd aer ar 
gyfer amrywiaeth o lygryddion aer yn ychwanegol at nitrogen deuocsid. Mae rhestr lawn o’r rhain ar 
gael ar wefan y Llywodraeth https://uk-air.defra.gov.uk/aqma/list . 

Mae’r dudalen hon http://laqm.defra.gov.uk/action-planning/good-practice.html yn dangos y 
gweithredu mae awdurdodau lleol amrywiol wedi ei gyflawni, neu yn y broses o’i gyflawni, i ddelio 
â’u problemau ansawdd aer penodol. Gan fod gan lawer ohonynt broblemau tebyg i’n rhai ni, bydd 
rhai o’u hatebion yn ddefnyddiol yma. 

Sut gaiff ansawdd aer ei fonitro? 
Ar hyn o bryd mae gan y Cyngor 24 o diwbiau trylediad nitrogen deuocsid wedi eu lleoli ledled y 
rhanbarth, sy’n cael eu newid bob mis, gan anfon yr hen diwbiau i ffwrdd i gael eu dadansoddi. 

Yn ychwanegol, mae gan y Cyngor hefyd ddyfais monitro ansawdd aer electronig amser real a leolir 
ar Allt Twynyrodyn i alluogi astudiaeth o’r hyn sy’n achosi’r llygredd mewn mwy o fanylder. 

http://www.merthyr.gov.uk/
https://uk-air.defra.gov.uk/aqma/list
http://laqm.defra.gov.uk/action-planning/good-practice.html


 
           

   
Yna caiff adroddiadau cynnydd eu cynhyrchu’n flynyddol gan ddefnyddio’r canlyniadau o’r monitro 
ac wrth ddefnyddio rhaglenni modelu. 


